
CONTEUR VAUDOIS i 5

La page vaudoise

Ou'n'histoire de « Laoô » aô Tzenet

L'est bô et bin d'aô teimp que
1 avayïont transforma la musique militaire

daô Brascbeu ein 1841 que s'eiré
passaïe ce l'histoire dé « laoô ». C'é dein
cei veladzo d'aô titt d'aô Tzenet que
s eiré fonda chlià boûna fanfare militaire

qifeiré composaïe d'ou'na vaing-
tana ilé musicien dé inerqua é qu'avâi
acqui ou'na reputacbon qu'à merqua
dein l'histoire de la musique dé cei
teimp. Tui chliâi sociétaire eirent
recruta trompette aô service é cala po
dzeûïé, mé souvieinoû onco dé chliâi
vieîlo avouai l'aô directeu Ami Goû-
tron qu'eiré presiden daô Tribuna de
la Vallâ é que composavi la musique jio
la fanfare coû-m'on profess de vouein,
y avai lou père Jules Goûtron, lou père
l'd-Elic Peguet que dzeuïèvè lou cor
(la serpent), lou père Bricole, lou père
Démair d'aï Crêt, le frâre Meylan d'aô
Crêt Goûtron, Golay aô Campoti, Capt
thez Veliair, Ami thcz Troinp à l'Orient,
Golay Hippolite dé Peguet Sus, épu
chliâi d'aô Solliat don, Meylan de la
Gran-pièce qu'eiré recruta Trompette
d'artilléri on for piston dé cei teimp,
su on tzévau blianc, la gran panache
rodze aô Képi, ou'na droblia fourragère

su l'estoma, eh bin n'errai pas
fallu l'y passa loti dai deso lou naz
l'y avai assebin Jules Peguet d'aô Per-
tuzet é Philippe Reymond dé thez Be-
zençon. Failliâi bin maî d'ou'n'haôra
po veni a' la repétechon aô Brascheu é

atan po se reinteurnâ, é l'hiver avouai

la naz que l'y avaî dé cei teimp, failliâi
avaî l'âme sacrâïe de la musique po faire
cei trajet, maî on a vu piei, n'a-t-on pas
vu Jules Simon d'aô Campou qu'eiré de
la musique d'aô Brascheu assebin,
qu'eiré ovrein cordonier à Vaulion é

que tandi bin dé annâïe veniâi ai
repétechon toté lé senânai dai cei derrin
veladzo, « l'amour ce l'amour ». Po ein
reveni à noûtr'histoire dé « laoô », la
musique militaire avai fâi on bal dé
boun-an loti trei dé Janv. Jo chliâi gaillâ
d aô Solliat dzeûïvon, su lou matin
l'eiron reperti per lou Campou. L'Orient
avouai l'aô camarâdou. Quan ez furon
à traver lou Crêttet su la pliace d'arme,
ne voitique pas doit gros « laoô » que lé
accoston dé praô prei, que mafai cein
l'aô baillèvé à refléchi, ez s'arrétavon
lé « laoô » s'arrétavon, ez renmodavon lé
« laoô » renmodavon, dinsé quanqu'aô
Solliat iô noûtron Tromp d'artilléri
bouté è dzeséïé ou'na polka po piston,
l'avayïon décida d'ein dzeûïé encouai
ienna devan d'eîtré dévoûra, cein que
fe fotré lou camp noûtrè dou « laoô »

ein direccbon d'aô Pertuzet e Jô lou
frâre à Peguet lou Anatole qu'avai oï
dzeûïé, aôvré la feneître por écaôtâ,
vai chliâi dou « laoô » ez décrotzé son
fusi é fo bas jon de chliâi dou « laoô ».
Ma faî nofltré musicien fflron dèprâ é

ce fû la feîta aô Solliat la resta d'aô
dzeu Jô lé s'einfan promenaîron cei bio
« laoô » ein attendâi de l'y leva la pei
(peau) P. D'Amond.

